
1.  Опис на состојбите во областа и дефинирање на проблемот:

1.1 Опис на состојбите
Со Законот за ревизија, меѓудругото се уредени и условите за избор на претседател и член на Советот за унапредување и надзор на ревизијата. Меѓу условите кои треба да бидат исполнети се претседателот и членот на Советот да имаат меѓународно признат сертификат за познавање на англиски јазик и положен психолошки тест и тест за интегритет. 
Врз основа на Законот за ревизија, Советот на посреден начин спроведува јавен надзор на квалитетот на работењето на друштвата за ревизија, овластените ревизори-трговци поединци и на овластените ревизори преку: иницирање на контролата на квалитет на работењето, разгледување на извештаите од контролата доставени од Институтот и на извештаите за реализација на препораките и отстранување на идентификувани недостатоци, неправилности и незаконитости со контролата на квалитет доставени од субјектите за ревизија и преку учество во Комисијата за контрола на квалитет на Институтот. Дополнително, Советот може да побара спроведување на контрола на квалитет кај определен овластен ревизор, овластен ревизор-трговец поединец и друштво за ревизија. 

Лицето кое врши контрола на квалитет на работењето на овластените ревизори, овластените ревизори-трговци поединци и друштвата за ревизија треба да е независно и да нема конфликт на интереси со субјектот на контрола. 
Во однос на испитот за стекнување на звањето ревизор Законот за ревизија детално ги дефинира начинот, условите и постапката на спроведување на истиот.  

Исто така, Законот за ревизија ги дефинира субјектите од јавен интерес (акционерско друштво кое котира на берза, акционерско друштво со посебни обврски за известување согласно Законот за хартии од вредност и трговско друштво кое со посебен закон е утврдено како правно лице од јавен интерес, или за кое со посебен закон се бара ревизија согласно истите правила, како за акционерските друштва кои котираат на берза) и обврската истите да формираат одбор за ревизија. Одборот за ревизија треба да биде составен од членовите од надзорниот одбор, орган кој се формира кај двостепен систем на управување на акционерските друштва, согласно Законот за трговските друштва. 
1.2
Причини за проблемите кои се предмет на разгледување 
Со Законот за изменување и дополнување на Законот за административните службеници („Службен весник на Република Македонија“ бр. 11/18), како доказ за активно познавање на англискиот јазик се воведе и сертификатот АПТИС и се избриша обврската за полагање на психолошки тест и тест за интегритет, како услов за вработување. Постојните одредби од Законот за ревизија, не даваат можност кандидатот за претседател и член на Советот за унапредување и надзор на ревизијата активното познавање на англискиот да го докаже со сертификатот АПТИС. Исто така, кандидатот има обврска да полага психолошки тест и тест за интегритет. Поради тоа, во овој дел потребно е да се изврши усогласување на одредбите од Законот за ревизија со одредбите од Законот за административните службеници.

Врз основа на Законот за ревизија, Советот надзорот врз квалитетот на работењето на овластените ревизори, овластените ревизори-трговци поединци и друштвата за ревизија го спроведува на посреден начин, и во случај кога контролата се спроведува на барање на Советот. Постојните одредби од Законот не му овозможуваат на Советот да учествува во постапката на контролата на работењето на субјектот на контрола на квалитет, кога истата се спроведува на барање на Советот. 
 Законот, исто така, не уредува од кога почнува да се смета дека лицето кое врши контрола на квалитет на работењето на овластените ревизори или овластените ревизори-трговци поединци или друштвата за ревизија нема конфликт на интереси со истите. Дополнително, контролорот нема законска обврска лично со писмена изјава да ја потврди својата независнот во смисла на одредбите на Законот за ревизија.
Со Законот за изменување и дополнување на Законот за ревизија („Службен весник на Република Македонија“ бр. 188/13), се воспостави поразличен концепт на спроведување на испитот за стекнување на звањето ревизор во однос на концептот кој претходно го спроведуваше Институтот на овластени ревизори и кој е одобрен од Меѓународната федерација на сметководители (IFAC). Поради тоа, што за примената на новиот концепт не се обезбедија потребните технички и финансиски ресурси, кандидатите за полагање на испитот за ревизор неможеа да го остварат ова свое право. 

Со одредбите од Законот за ревизија уредено е дека одборот за ревизија го сочинуваат членови на надзорниот одбор, орган на управување кој се формира само кај акционерските друштва со двостепен систем на управување. Меѓутоа, Законот за трговските друштва, уредува и право на акционерските друштва да имаат и едностепен систем на управување. Во Законот има потреба за доуредување на основот за состав на одборот за ревизија.  
2. Цели на предлог регулативата:
Предложените законски решенија имаат за цел: 

-Проширување на листата на меѓународно признати сертификати или уверенија со кои се докажува активното познавање на англиски јазик и бришење на условот за положен психолошки тест и тест за интегритет за кандидатот за претседател или член на Советот. На овој начин ќе се изврши усогласување на овие одредби со Законот за административните службеници;

- Учество на вработен од стручната служба на Советот во постапката за контрола на квалитет, кога истата се спроведува на барање на Советот; 

- Доуредување на независноста на лицето кое врши контрола на квалитет кон определен субјект на контрола на квалитет, преку дефинирање на временскиот период од кој започнува да се смета дека контролорот престанал да има конфликт на интерес со субјектот на контрола. Исто така, лицата кои учествуваат во контролата ќе имаат законска обврска својата независност да ја потврдат и со лична изјава во писмена форма;


- Непречено спроведување на испитот за стекнување на звањето ревизор од страна на Институтот преку вклучување на законски одредби согласно кои полагањето на испитот ќе може повторно да се врши по воспоставениот и функционален концепт, одобрен од Меѓународната федерација на сметководители (IFAC). Дополнително, за потребите на испитот во испитната комисија ќе можат да бидат ангажирани и стручни лица од соодветната област од националното законодавство релевантна за ревизијата. Институтот обуките за предметите од програмата за полагање на испитот за стекнување на звањето ревизор ќе ги спроведува само доколку за истото постои интерес од страна на кандидатите, по примерот на спроведување на обуките од страна на меѓународните професионални сметководствени тела и


-Доуредување на составот на одборот за ревизија кај субјекти од јавен интерес со едностепен систем на управување. 
3. Можни решенија (опции):
3.1.  Опис на решението „не прави ништо“ 

Опцијата “не прави ништо” се користи како параметар за споредба на трошоците и користите од останатите опции (baseline). 


Ова решение значи да не се предложат законски решенија за надминување на проблемите кои се предмет на разгледување (Точка 1.2.) и да не се постигнат целите на предложените законски решенија (Точка 2.). 
3.2. Опис на можните решенија (опции) за решавање на проблемот
Предлагање на законски решенија заради изменување и дополнување на постојните решенија во Законот за ревизија. На овој начин ќе се овозможи вклучување на сертификатот АПТИС за доказ за активно познавање на англискиот јазик за кандидатите за претседател или член на Советот за унапредување и надзор на ревизијата. Исто така, кандидатите ќе немаат обврска за полагање на психолошкиот тест и тестот за интегритет. Вработен од стручната служба на Советот ќе има можност да учествува во постапката за контрола на квалитет на работењето на овластените ревизори, овластените ревизори-трговци поединци и друштвата за ревизија која е иницирана од страна на Советот. Институтот на овластени ревизори ќе може да го спроведува испитот за стекнување на звањето ревизор без дополнителни финансиски и технички ресурси. Исто така, ќе се изврши доуредување на составот на одборот за ревизија кај правните субјекти од јавен интерес. 
4. Проценка на влијание на регулативата:
Можни позитивни и негативни влијанија од секоја од опциите:

Опција: „Не прави ништо“  
4.1.
Економски влијанија  

Нема позитивни и негативни влијанија 
4.2.
Фискални влијанија  
Нема позитивни и негативни влијанија 
4.3.
Социјални влијанија 
Нема позитивни и негативни влијанија 
4.4.
Влијанија врз животната средина 
Нема позитивни и негативни влијанија 
4.5.
Административни влијанија и трошоци – 
а) трошоци за спроведување 
Нема позитивни и негативни влијанија 
б) трошоци за почитување на регулативата 
Нема позитивни и негативни влијанија 
Опција: „Да се донесе Закон за изменување и дополнување на Законот за ревизија“  
4.1.
Економски влијанија  

Формирањето на одбор за ревизија кај акционерските друштва со едностепен система на управување ќе придонесе за намалување на финансискиот ризик и оперативниот ризик кои произлегуваат од непочитувањето на прописите што се однесуваат на сметководствените стандарди и финансиските извештаи, како и кон унапредување на квалитетот на финансиските извештаи. 
4.2.
Фискални влијанија  
Нема
4.3.
Социјални влијанија 
Нема

4.4.
Влијанија врз животната средина 
Нема
4.5.
Административни влијанија и трошоци – 
а) трошоци за спроведување 
Нема трошоци, спроведувањето на одредбите од предложените законски решенија ќе се врши во рамки на постојните надлежности на Советот за унапредување и надзор на ревизијата и на Институтот на овластени ревизори.  
б) трошоци за почитување на регулативата 
Трошоци во врска со работењето на одборот за ревизија кај акционерските друштва со едностепен систем на управување. 

5. Консултации:
5.1.
Засегнати страни и начин на вклучување
Предложените законски решенија се изготвени во соработка со НБРМ, Министерството за економија, Советот за унапредување и надзор на ревизијата и Институтот на овластени ревизори.

Засегнатите страни ќе можат своите коментари по Предлог на законот да ги даваат и преку порталот ЕНЕР.
5.2.
Преглед на добиените и вградените мислења 

НБРМ, Министерство за економија, Совет за унапредување и надзор на ревизијата и Институт на овластени ревизори.
5.3.
Мислењата кои не биле земени предвид и зошто
/

6. Заклучоци и препорачано решение:
6.1.
Споредбен преглед на позитивните и негативните влијанија на можните решенија (опции)

Формирањето на одбор за ревизија кај акционерските друштва со едностепен система на управување ќе придонесе за намалување на финансискиот ризик и оперативниот ризик кои произлегуваат од непочитувањето на прописите што се однесуваат на сметководствените стандарди и финансиските извештаи, како и кон унапредување на квалитетот на финансиските извештаи.  Спроведувањето на одредбите во однос на испитот ќе се врши во рамки на постојните надлежности на Институтот на овластени ревизори од страна на постојните вработени лица.  
Оттука, ова решение (опција) нема да предизвика негативно влијание.
6.2.Ризици во спроведувањето и примената на секое од можните решенија (опции)
Нема

6.3.
Препорачано решение со образложение
Предлагање на законски решенија заради изменување и дополнување на постојните решенија во Законот за ревизија. На овој начин Законот за ревизија ќе се усогласи со одредбите од Законот за изменување и дополнување на Законот за административните службеници („Службен весник на Република Македонија“ бр. 11/18). Советот за унапредување и надзор на ревизијата ќе може да учествува во контрола на квалитет кај овластен ревизор, трговец поединец-овластен ревизор и друштва за вршење на ревизија која се спроведува на барање на Советот. Институот ќе продолжи со спроведување на испитот за стекнување на звањето ревизор без потреба од дополнително ангажирање финансиски и технички ресурси. Одборот за ревизија кај субјектите од јавен интерес ќе може да биде формиран од сите или дел од членови на надзорниот одбор, односно на одборот на директори или да биде избран од страна на собранието на акционери или друго соодветно тело на правното лице  или од надзорниот одбор, пришто мнозинството членови ќе мора да бидат независни членови.
7.  Спроведување на препорачаното решение:
7.1.
Потреба од менување на закони и подзаконска регулатива во областа или други сродни области 
Да, ќе биде потребно да се измени и дополни Законот за ревизија.

7.2.
Потребни подзаконски акти и рок за нивно донесување

Правилник за формата и содржината на образецот на писмената изјава за непостоење конфликт на интерес при вршење на контрола на квалитет

Правилник за формата и содржината на образецот на барањето за полагање на испит за стекнување на звање ревизор.
Подзаконските акти ќе треба да се донесат во рок од 30 дена од денот на влегувањето во сила на овој закон.
7.3.
Органи на државната управа, државни органи и други органи надлежни за спроведување 
Совет за унапредување и надзор на ревизијата, Институт на овластени ревизори и регулаторните тела надлежни за надзор на субјектите од јавен интерес во делот на почитувањето на одредбите во врска со одборот за ревизија. 
7.4.Активности за обезбедување на ефикасно спроведување на предлогот на закон
/
8. Следење и евалуација:
8.1.
Начин на следење на спроведувањето 
Ефектите од спроведувањето на решението ќе се следат од страна на Советот за унапредување и надзор на ревизијата, Институтот на овластени ревизори и регулаторните тела надлежни за надзор на субјектите од јавен интерес во делот на почитувањето на одредбите во врска со одборот за ревизија. 

8.2.
Евалуација на ефектите од предлогот на закон и рокови 
Евалуацијата на ефектите од имплементација на предлог на законот ќе се следат во континуитет, односно една година по стапување на сила на законот за формирањето на одбор за ревизија кај акционерските друштва со едностепен систем на упраување.
Изјава од државниот секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
              ..................................................
          Потпис на државен секретар               

        Датум:___.___.2018 година

